
Вёсачка 

Тут саромлівы вечар 

Ціха крочыць з узгорачка, 

Тут анёлавай свечкаю 

Ўсміхаецца зорачка. 

 

Свеціць вокнамі хата, 

А над комінам – дым, 

І спяваюць дзяўчаты 

Аб каханні сваім. 

 

Ты матулінай сцежкаю 

Ў родны край зазірні, 

Тут вітаюць з усмешкаю, 

Тут тваі карані. 

 

Будзе радасць дзяржаўная 

За малы родны кут, 

Людзі ў горадзе слаўныя, 

Ды ня горшыя тут. 

 

Хто працуе у горадзе –  

У сваёй хаце госць. 

Хоць ня шмат у нас моладзі, 

Але ўсё ж, яна ёсць! 

 

Дабрабыт тут наладзілі, 

Ды застацца змаглі. 

Дзякуй вам, што не здрадзілі 

Сваёй роднай зямлі. 


